Jawabin Shugaba Obama A Babban Taron
Majalisar Dinkin Duniya

SHUGABAN: Mai girma Shugaba, Babban Sakatare, sauran wakilai, maza da
mata: A yau, ina so ne, in bayyana ma ku wani al’amari game da Ba’amirken nan,
mai suna Chris Stevens.

An haifi Chris ne a wani garin da ake kira Grass Valley, dake yankin California,
maihaifinsa kuma lauya ne, kuma makadi. Lokacin da yana matashi, Chris ya
shiga Kungiyar Aikin Hidima, ya kuma koyar da harshen Turanci, a Kasar
Morocco. Kuma ya shi mai Kauna da girmama jama’ar Arewacin Afrika ne, da na
Gabas ta Tsakiya. Wannan kuma al’amarin, ya bi shi, har tsawon rayuwarsa. A
matsayinsa na jami’in harkokin jakadanci, ya yi ayyuka a Kasashen Masar zuwa
Syria, daga kuma Saudi Arabia zuwa Libya. An san shi da tabi’ar yawatawa cikin
garuruwan da yake yi wa aiki, da neman sanin dandanon abincin da jama’ar ke yi,
da KoKarin saduwa da jama’a, da dama, yana kuma jin harshen Larabci ga shi
kuma da fara’a.

Chris ya ziyarci Birnin Benghazi, a farkon lokuttan da ake juyin juya hali, a Kasar
Libyan, inda ya taho ta jirgin ruwan daukar kaya. A matsayinsa na mai wakiltar
Kasar Amirka, ya taimaka wa jama’ar Kasar Libyan, lokacin da suke fama da
wannan tashin hankali, ya kuma kula da wadanda suka samu raunuka, ya kuma
yi KoKarin tunanin irin yadda makomar al’amarin za ta kasance, idan har aka fara
mutunta ‘yancin daukacin jama’ar ta Kasar Libyan. Bayan kuma juyin, ya taimaka

ga haifar da sabon mulkin demokradiya, a lokacinda jama’ar Kasar ta Libya suka
gudaanr da zabe, kuma ya kafa wadansu sababbin cibiyoyi, ya kuma fara kai
turar Kyamar shekarun mulkin mulaka’u.

Chris Stevens mai son aiki ne. Yana alfahari da yi wa wannan Kasa hidima, kuma
ya san mutuncin jama’ar da yake tare da su. Makonni biyu da suka wuce, ya yi
tattaki zuwa Birnin Benghazi, don sake bincika sabuwar rayuwa da kuma Kawata
asibiti. Wannan ya faru ne, lokacin da aka kai farmaki a muhallin Kasar Amirka.
An hallaka Chirs, tare da wadansu takwarorinsa uku, a birnin da ya taimaka wajen
cetowa. Shekarunsa 52, da hathuwa.

Ina fadin wannan labarin ne, domin Chris Stevens ya Kunshi duk wani alfaharin
da dan Kasar Amirka yake da shi. Kamar kuma takwarorinsa na aikin jakadanci,
ya Kulla zumuncin Kasashe da al’adu, kuma ya sadaukar da rayuwarsa wajen kawo
hadin kan Kasashen duniyar dake da wakilai a Majalisar Dinkin Duniya. Ya nuna
karimci, amma, ya kuma tsaya wa gaskiya, abinda duk wani mahaluki ke imani da
shi, idan har yana son samun ‘yancin makomarsa, da zama cikin walwala da
mutunci da adalci da kuma samun damar rayuwa.

Duk wani harin da aka kai wa farar hula, daya yake da kai hari ga Kasar Amirka.
Muna godiya da irin taimakon da muka samu daga Gwamnatin Kasar Libya da
kuma jama’ar ta Kasar Libya. Babu wata makawar cewa za mu yi Kasa a gwiwa,
wajen zaKulo wadanda suka yi wannan kisan, don gurfanar da su gaban shari’a.
Kuma na yaba, a cikin ‘yan kwanakin nan, da irin yunKurin da shugaban sauran
Kasashen dake yankin, ciki har da Masar da Tunisia da Yemen, suka dauka, na
neman tabbatar da harkokin diflomasiyya, ya neman zaman lafiya. Haka ma
shugabannin addinai, a dukan fadin duniya.

Amma, ina son a fahimci cewa, wadannan hare-haren, na makonni biyu da suka
wuce, ba Kanana ba ne ga Kasar Amirka. Haka kuma cin mutunci ne ga irin
tunanin da ya kafa Majalisar Dinkin Duniya, da tunanin jama’ar dake zaunawa,
domin warware matsaloli, a cikin ruwan sanyi, ta hanyar diflomasiyyar da za ta
maye gurbin gabza wani yaKi; wanda dukan duniya ta dogara da shi, kuma
dukanmu muka amince da shi, wajen samar da gagarumar dama da kuma tsaro ga
jama’armu.

Idan har muna da niyyar amincewa da wannan tunanin, to, babu ma dalilin da zai
sa mu ajiye masu gadi, a gaban ofisohin harkokin jakadancinmu, ko mu liKa wata
sanarwar nuna takaicin da har wannan mummunan aiki zai gushe. Idan har da
gaske muke yi, game da tunaninmu, dole mu fadi gaskiya game da juyayin abinda



ya haddasa wadannan tashe-tashen hankula, domin muna fuskantar zabin ko dai
mu tunkari tashin hankalin da zai kawo rarrabuwar kawunanmu, da kuma burin da
muke da shi, baki daya.

A yau, dole mu sake jadadda abinda zai kyautata makomar mutane irin su Chris
Stevens, amma, ba makasansu ba. A yau, dole mu bayyana cewa, tashin hankali da
rashin haKuri, ba na mu ba ne, a Majalisar Dinkin Duniya.

Bai wuce shekaru biyu ba, da wani dan koli ya sanya wa kansa wuce, a Kasar
Tunisia, don nuna rashin amincewarsa da rashin adalcin da ake yi, a Kasar,
wannan kuma ya haddasa abinda yau muke ganin yana abkuwa a yankin
Larabawa. Kuma tun lokacin, duniya ta tsorata da abinda ya farku, kuma Kasar
Amirka na goyon bayan duk wata rundunar kawo canji.

Mun yi murna da boren da ya hambare mulkin fir’aunanci, domin muna alfahari
da tunaninmu, wajen Kara wa maza da mata Kwarin gwiwar da suka yi boren.
Mun dage game da kawo canji a Kasar Masar, domin muna goyon bayan ainihin
mulkin demokradiyar da zai hada kan jama’a. muna goyon bayan canjin
shugabanci, a Kasar Yemen, domin rashin biyan bukatun jama’ar da azzaluman
shugabanni ke yi.

Mun tsoma hannu, a Kasar Libya, tare da Kungiyar taron-dangi, da kuma
amincewar Rundunar Tsaro ta Majalisar Dinkin Duniya, domin muna da Karfin da
za mu hana kashe bayin Allah, kuma domin mun yi imanin hanKoron jama’a sun
fi zalunci Karfi.

A nan kuma muke tarurrukan da muka amince ya kamata gwamnatin Bashar al-
Assad ta sauka, don kawo Karshen irin mawuyacin halin da jama’ar Kasar Syria ke
ciki, da kuma bullowar sabuwar rahama.

Mun amince da hakan ne, domin mun yi imanin ‘yanci da Kwazo, ba na wata
al’'umma daya ba ne. Ba na Kasar Amirka ba ne, ko kuma Kasashen Turai, wata
martaba ce, ta Kasashen duniya. Kuma duk da gagarumar Kalubalar da muke
fuskanta, ta tabbatar da harkokin mulkin demokradiya, na yi imanin da daukacin
gwamnatin jama’a domin jama’a, ta fi kawo zaman lafiya da wadata da kuma
‘yancin kowa, na haifar da zaman lafiya a duniya.

Mu kuma tuna cewa, wannan lokaci ne, na harkokin ci gaba. A karo na farko, a
wannan Karnin, Kasashen Tunisia da Masar da Libya, suka gudanar da
zabubbukan shugabannin dake mutunci, da bori da kuma sanin ya kamata.



Wannan ita ce mulkin demokradiyyar da ya tsiro, a Kasashen Larabawa. A cikin
‘yan shekaru nan, mun ga irin yadda aka mika mulki a Kasashen Malawi da
Senegal, a cikin ruwan sanyin da samar da sabon shugaba, a Kasar Somalia. A
Kasar Burma, ma, shugaban Kasar ya ‘yanta fursunonin siyasa, ya bude kafar kafa
al’'umma, inda aka zabi wani gwarzon dan tawaye, a majalisa, kuma jama’a suka
nemi kawo canji. A dukan fadin duniya, jama’a na ta fadar albarkacin bakinsu,
suna kuma ta KoKarin tabbatar da martabarsu da kuma ‘yancin samar wa
kawunansu makoma.

Duk da haka, wannan tashin hankalin, na ‘yan makonnin nan, ya tunatar da mu
cewa, hanyar shimfida mulkin demokradiya, ba shi da iyakar da za a yi amfani da
bindiga. Nelson Mandela ya tab cewa: "’Yanci ba wai cire Kangi ba ne, amma,
gudanar da rayuwar mutunci da inganta walwalar jama’a." (aka runtime da tafi.)
Mulkin demokradiyyar gaskiya ba ya bukatar a rika daure jama’a, domin abinda
suka y1 imani da shi, da kuma gudanar da harkokin kasuwancinsu, ba tare da bayar
da cin hanci da rashawa ba. Ya danganci irin ‘yancin da jama’a suke da shi, na fad
ar abinda ke cikin zuciyoyinsu, da yin taro ba a cikin tsoron wani abu ba, kuma
bisa doka da abinda ya kamata, da zai tabbatar da ‘yancin kowa.

A taKaice, mulkin demokradiyyar gaskiya, shine ‘yanci tsagwaro, na yin aiki
tukuru. Ya kamata masu mulki su hakure wa duk wani KoKarin murKushe ‘yan
tawaye. A wannan lokacin da ake cikin wahala, dole, Kasashe su harzuka da
maKiyansu, a gida da kuma waje, maimakon mayar da hankali kan irin wahalolin
da za su fuskanta wajen kawo canji.

Dama, a kodayaushe, dukan wanda zai yi watsi da ci gaban jama’a, watau
azzalumai ke nan, dake yi wa harkokin mulki mugun riko, ko masu cin hanci da
rashawa, bisa ga matsayinsu, da masu tsattsauran ra’ayin dake ruruta wutar gaba
da rarrabuwar kai. Tun daga Arewacin Kasar Ireland ya zuwa Kudancin yankin
Asia, daga Afrika zuwa nahiyoyin Amirka, daga yankin tsohuwar Kasar Rasha,
watau Balkans, ya zuwa Rukunin tsibiran Tekun Pacific, mun ga irin boren da ya
biyo bayan canjin mulki, ya zuwa sababbin hanyoyin siyasa.

A wani lokacin, tashe-tashen hankulan na faruwa ne, saboda da wata matsalar
jinsi, ko kabilanci. Kuma, a wani lokacin, suna tasowa ne daga wahalolin KoKarin
daidaita al’adu da kuma addinan da suka rarraba kawuna da dogaro da juna, a
wannan zamanin. A kowace Kasa, akwai wadanda ke ganin wadansu addinai na
matsa ma su, ta kowane fanni, kuma wadanda ke son ‘yancin kawunansu, dole, su
tambayi kawunansu, irin yadda za su iya yin haKuri, da jure wa wadansu.



Wannan shine irin abubuwan da muka gani a cikin makonnin da suka wuce biyu,
lokacin da aka aiki da wani mummunan hoton bidiyon da ya tunkudo tashin
hankali, a Kasashen musulmin duniya. Yanzu na fayyace cewa, gwamnatin Kasar
Amirka ba ta da wani alhaki, game da wannan bidiyon, kuma na yi imanin dole,
duk wanda ke da adalcin mutunta bil-adama, ya yi Allah-wadai da wannan saKon.
Wannan ba cin mutunci ga musulmi ba ne, kadai, har ma ga Kasar Amirka, domin
mu Kasa ce dake haba-haba da duk wani addini da jinsin jama’a. Mu wani dandali
ne na musulmi dake gudanar da bauta, a dukan fadin Kasarmu. Ba wai kawai
muna girmama ‘yancin gudanar da addini ba, har ma dokokin dake kare kowa,
domin irin abinda suka yi imani da shi, ko suke gani. Mun gane abinda ya sa
jama’a kan fusata da wannan bidiyon, domin miliyoyin jama’armu na daga
cikinsu.

Na san akwai wadanda za su yi tambayar me ya sa ba mu hana yin irin wannan
bidiyon ba. To, amsar tambayar ita ce, yana cikin dokokinmu, watau Tsarin
Mulkinmu da ya kare ‘yancin fadar albarkacin baki.

A nan Kasar Amirka, akwai wallafe-wallafe, babu iyaka, masu ban haushi. Kamar
ni, mafi yawan jama’ar Kasar Amirka, kiristoci ne, amma, ba mu hana sabo a
addininmu ba. A matsayina, na shugaba kuma babban kwamandan rundunar
sojojinmu, na amince jama’a za su kira ni da sunayen batunci, a kullum (aka
bushe da dariya), kuma zan kare kaina, domin suna da ‘yancin yin haka. (aka
runtime da tafi.)

Amirkawa sun yi yaKe-yaKe, sun kuma mutu, a fadin duniya, don kare mutuncin
‘yancin dukan jama’ar dake nuna ra’ayoyinsu, da ba mu goyon baya. Ba muna yin
hakan ba ne, wai don muna goyon bayan munanan maganganu, amma, sai don
mune tushen fahimtar juna, idan ba a kare mutuncin ‘yancin fadar albarkacin
bakin wani ba, to, za a ¢ci mutuncin ra’ayoyinmu da imaninmu. Muna yin haka ne,
domin a jinsin al’'umma, mai bambanci, irin wannan, ana iya hanzarta yin amfani
da wani KoKarin hana fadar albarkacin baki, don zama wata hanyar da za a rufe
bakunan jama’a.

Muna yin hakan ne, don bayar da Karfin gudanar da addini, a rayuwarmu, da
sanin Kaunar bambancin addini na iya rura wutar yin amfani da rashin fadar
albarkacin baki, wajen yaKar jama’a, yayinda ba a san cewa, yawan fadar
albarkacin baki na yakar bambancin addini da sabo ba, kuma yana daukaka
martabar fahimta da mutunta juna.

Yanzu na san cewa, ba dukan Kasashe, a majalisar nan, suka amince da fahimtar



kariyar fadar albarkacin baki ba. Mu, mun amince da haka. Amma, a 2012, a
lokacin da wayar tarhon tafi-da-gidanka ke iya yayata wani mugun al’amari, a
duniya, farar daya, don haka ba mu da wata hanyar da za mu iya dakatar da
yaduwar watsuwar labaru. Tambaya, a nan, ita ce, ta yaya za mu fuskanci
al’amarin?

Don haka, dole mu lura cewa: babu wani jawabin da zai amince da tashin hankalin
hauka. (aka runtime da tafi.) Babu wani lafazin da zai halasta kashe bayin Allah.
Babu wani bidiyon da zai bayar da hujjar irin harin da aka kai wa ofishin
jakadanci. Babu wata ba’ar da mutane za su yi, na Kona wurin cin abinci, a Kasar
Lebanon, ko lalata makaranta a garin Tunis, ko haddasa mutuwar wani da barna a
Kasar Pakistan.

A wannan zamanin da ake da fasahar zamani, a gare mu, mayar da martini da irin
mugun nufin da aka yi ma na, ba Karamin tashin hankali ba ne, a duniya. Za mu
kuma mummunan tunzura kawunanmu, idan muka mayar da martanin.

A Karshe dai, irin abubuwan da suka aru, a cikin makonni biyu da suka wuce,
akwai bukatar da ku yi adalcin magance irin tashin hankalin dake tsakanin
Kasashen Turai da yankunan Larabawa, wajen koma wa mulkin demokradiyya.
Yanzu, bari in fito fili: Kamar yadda ba za mu i1ya magance duk wata matsala ba,
a duniya, Kasar Amirka ba ta taba yi ba, kuma ba za ta tursasa ba, wajen kawo
canjin mulkin demokradiya, a Kasashen waje. Ba mu yi tsammanin sauran Kasashe
za su amince da mu ba, kan kowane al’amari, ko kuma, mu yi tsammanin cewa,
tashin hankali, a cikin ‘yan makonnin nan, ko miyagun maganganu da wadansu ke
yi, don gabatar da ra’ayoyin mafi yawan musulmi, da kuma duk wani ra’ayin
dake goyon bayan fito da wannan bidiyo, bisa ga cewa, ra’ayin Amirkawa ne.
amma, na yi imanin cewa, hakKin shugabannin Kasashe ne, da yin amfani da
kakkausar murya, don magance tashin hankali da tsauraran ra’ayoyi. (aka runtime
da tafi.)

Lokaci ya yi, na nuna Kyama ga wadannan mutanen, koda kuwa a fakaice ne, ba
tare da yin amfani da tarzomar da ake abka wa Amirka ko Kasashen Turai da
Isra’ila, don zama tushen kafa siyasa. Maimakon da a fake da wannan hujjar, ta
masu neman haddasa tashin hankali.

Irin wannan siyasar dake hada husuma tsakanin Gabas da Yamma, ko tsakanin
Kudu da Arewa, ko Musulmi da Kirista a Hindi da Yahudawa, ba za ta wanzar da
wani ‘yancin da muke alkawari ba. Ga matasa kuma, wannan ba rayuwa ba ce.
Kona tutocin Amirka, ba shine mafita ba, game da ilmin Kananan yara. Ruguza



wurin cin abinci, ba shi ne Koshi ba. Kai hari ga ofishin jakadanci ba zai samar da
aikin yi ba. Irin wannan siyasar ba abinda take haddasawa, illa wahalar samun
galabar da muke nema tare, da ilmantar da yaranmu da kuma samar da damar da
muke bukata da kare ‘yancin dan adam da kuma fadada alkawurran mulkin
demokradiyya.

Mun san cewa, Kasar Amirka, ba za ta ware kanta da duniya ba. Za mu kawo
adalci ga wadanda ke musgunawa jama’armu da abokanmu, kuma za mu tsayin-
daka da aminanmu. A shirye muke, da mu hada hannu da sauran Kasashen duniya,
don Karfafa harkokin kasuwanci da zuba jarurruka da kimiyya da fasaha, da
makamashi da kuma ci gaba, abinda duk wani KoKari ne, na inganta tattalin
arzikin da mutanenmu za su amfana, a kuma samar da kwanciyar hankulan mulkin
demokradiyya.

Amma, wannan KoKarin ya danganci tunin abinda muke bukata, da kuma mutunta
juna. Babu wata gwamnati ko kamfani, ko makaranta, ko wata Kungiyar NGO, da
za ta bugi Kirjin yin aiki, a wata Kasar da mutanenta ke cikin hadari. Muddin ana
bukatar hadin kai ya yi tasiri ga jama’a, to dole, mu kasance cikin kwanciyar
hankali da KoKarin fuskantar abinda zai tunkare mu.

Duk wata siyasar fushi, domin raba “mu” da “su”, a duniya, ba koma-bayan hadin
kan Kasashen duniya ba ne, kadai, har ma cin duddugen irin hakurin da muke da
shi. Dukanmu na da wata bukatar da za mu fuskanta, a wannan rundunar.

Mu tuna cewa, musulmin da wannan abin ya fi shafa, duk suna cikin Kancin masu
ra’ayin rikau. A wannan ranar ne, aka kashe mutanenmu, a Birnin Benghazi, da
wani jami’in ‘yan sanda a Kasar Turkiyya, a birnin Istanbul, kwanaki kafin ya yi
aure, da fiye da jama’ar Kasar Yemen, 10, da tashewar bom ya hallaka, a Birnin
Sana’a; da da daman yaran Kasar Afghanistan da iyayensu ke wa zaman ta’aziyya,
‘yan kwanaki bayan da wani dan Kunar baKin-wake ya kashe, a Birnin Kabul.

Mai yiwuwa, a juya wannan laifin ga Kasashen Turai, amma, a dan wannan
lokacin ba za a iya magance shi ba. Haka kuma, ake amfani da fushin masu
tsauraran ra’ayoyin, wajen bayar da hujjar yaKi a tsakanin mabiya tafarkin Sunni
da Shia, da tsakanin kabilu. Ba muna karkata ga Kara Karfi da samun wadata ba
ne, sai da tashin hankali. A cikin shekaru biyu, mun ga dimbin zanga-zangar
lumanar kawo canji, a mafi yawan Kasashen musulmi, fiye da shekarun da ake
tashe-tashen hankula. Kuma masu tsauraran ra’ayoyi sun san da haka. Domin babu
abinda za su gabatar don inganta rayuwar jama’a, tashin hankali, shi kadai suka
sani. Ba su gina kowa, sai hallaka su.



Lokaci ya yi, da za mu yi watsi da tashin hankali, da rarraba kan ‘yan siyasa.
Dangane da sauran al’amurra kuma, muna da zabi, a tsakanin alkawarin cin
moriyar gobe, ko shiga Kangin jahilci. Kuma bai kamata mu yi wani sake ba.
Dole, mu yi amfani da wanan damar. Kuma Amirka, a shirye take, da ta hada
hannu da dukan wanda ke da Kudurin rungumar kyakkyawar makomarsa.

Mafi yawan makomarmu tana hannun, wadanda ke harin kiristocin Coptic dake
Kasar Masar, dole mu yi koyi da wadanda suka yi dafifi, a Dandalin Tahrir, suna
ihun cewa "Musulmi da Kiristoci, daya ne." Dole, makomarmu, ta kawar da kai
ga zaluntar mata, dole, kuma ta tanadi hanyoyin da ‘yan mata za su rika zuwa
makaranta, da wadanda suka dage ganin ‘ya’yanmu mata, na samun dama, daidai
da takwarorinsu maza. (aka runtime da tafi.)

Kada mu bari makomarmu ta fada hannun ‘yan tsirarun azzaluman dake sace
dukiyoyin Kasashenmu, dole, ta koma hannun dalibai da ‘yan kasuwa, da
ma’aikata, da masu kamfanonin dake neman fadada wadatar jama’a. Sune kuma
abokan tarayyar maza da matan Kasar Amirka, wadanda hanKoronsu, shine su
taimaka. Dole makomarmu ta kauce wa batunci ga manzon addinin Islama. Ta
kuma koma ga masu mutunci, wadanda ke yin Allah-wadai da wannan batuncin,
da kuma Kiyayyar da muke ganin nuna wa Yesu Almasihu ko ruguza mujami’ai,
ko Kyamar kisan kiyashin da aka yi wa Yahudu. (aka runtime da tafi.)

Mu yi Allah-wadai da zugar da ake yi wa mahajjatan Sufayen musulmi da mabiya
Shia. Lokaci ya yi, da za a ji maganar da Gandhi ya yi: "Rashin haKuri kansa
tashin hankali ne, kuma ba Karamin tauye zimmar mulkin demokradiyya yake yi
ba." (aka runtime da tafi.) Dole, mu hada hannu, wajen Karfafa inda muka yi
rauni, a duniya, amma, ba fayyace su ba. Wannan kuma shine abinda Kasar
Amirka ta runguma, wannan kuma shine tunaninmu na taimakawa.

Dole, makomar dake tsakanin Yahudawa da Falasdinawa, ta kasance a hannun
masu Kyamar tashin hankali. Kada mu bar wa ‘yan-baya gadon tashin hankali,
wadanda za su Ki amincewa da ‘yancin rayuwar Kasar Isra’ila. Hanyar da
buraguzai, amma, akwai alfanu, na tabbatar da Kasar Yahudawa, a ‘yantacciyar
Kasar Isra;ila, da wadatacciyar Kasar Falasdinu (aka runtime da tafi.) Fahimtar
cewa za a samu irin wannan zaman lafiyar, na aiwatar da yarjejeniya, a tsakanin
wadanda abin ya shafa, Kasar Amirka za ta kasance da dukansu, wajen aiwatar da
wannan al’amari.

Bai kamata ba, makomar Kasar Syria, ta kasance a hannun azzalumin shugaban



dake kashe mutanensa. Idan har akwai dalilin da za yi bore, a duniya, a yau, bai
wuce zanga-zangar lumana ba, wannan ita ce Kasar dake gallaza wa yara azaba, da
harbin gidaje da makamai, masu linzami. Dole, mu dage wajen tabbatar da ganin
abinda jama’a suke bukata game da ‘yancinsu, amma, ba haddasa tashin
hankalin Kare-dangin addini ba.

Dole, mu Kalubalanci jama’ar Kasar Syria da suka yi imani daban da mu, don
ganin hadaddiyar Kasar Syria, inda yara ba su tsoron gwamnatinsu, da kuma
daukacin jama’ar Kasar ta Syria, na fadar irin yadda suke son a mulke su, da
mabiya Sunnin da ‘yan Alawa da Kurdawa da kuma Kiristoci. Wannan shine
Kasar Amirka ta amince da shi. Kuma abinda muke son ya faru ke nan, dangane
da sanya wa masu tursasa wa jama’a, takunkumi, da taimakawa da agaza wa
wadanda ke tsaye, don samar da hanyoyi masu amfani. Domin mun yi imanin
cewa, jama’ar Kasar Syria na da tunanin da zai inganta al’amurransu da halasta
shugabanci.

A TIran, mun ga abinda tashin hankali da rashin aKida ya haifar. Jama’ar Kasar
Iran suna da dimbin tarihi, kuma da dama, daga cikin Iranawan, sun gwammace
da zaman lafiya, da wadata, da maKwabansu. Amma, ana tauye wa jama’a
‘yancinsu, inda gwamnati ke ci gaba da kunno da mulkin zalunci, a Birnin
Damascus da taimaka wa ‘yan ta’adda, a Kasashen Ketare. A lokutta da dama, ta
kasa yin amfani da damar nuna cewa, makamashinta na nukiliya, don zaman lafiya
ne, kuma yana bisa Ka’idar da Majalisar Dinkin Duniya ta kafa.

Don haka bari in fede biri, har wutsiya. Kasar Amirka na da bukatar warware
wannan al’amari, ta hanyar diflomsiyya, kuma mun yi imanin cewa, har yanzu
akwai damar yin haka. Amma, wannan damar ba ta da yawa. Muna mutunta
‘yancin Kasashen dake da makaman nukiliyar zaman lafiya, amma, abinda ke da
muhimmanci shi ne, Majalisar Dinkin Duniya, za ta tabbatar da ganin tabbatar
zaman lafiya. Kuma kada a shagala, makamin nukiliyar Kasar Iran, ba abinda da
za a yi wasa da shi ba ne. Tana da barazana ga Kasar Isra’ila, da tsaron Mashigin
Kasashen Labarawa, da tattalin arziki da kwanciyar hankalin duniya. Ba Karamin
hadari ba ne, a Kera makaman nukiliya, a wannan yankin, da kuma yin watsa da
yarjejeniyar hana yada su. Wannan kuma shine dalilin da ya sa Kasashe ke zargin
gwamnatin Kasar Iran. Kuma shi ya sa Kasar Amirka, za ta yi iyakacin bakin
KoKarinta, na hana Kasar Iran Kera makaman na nukiliya.

Mun dandana mun ji abinda ake kira tsaro da wadatar da ba su wanzuwa, a wajen
abinda dokokin duniya suka tanada da kuma mutunta ‘yancin dan adam. Wannan
kuma ya sa wannan cibiyar ta kafu daga buraguzan tashe-tashen hankula. Shi ya sa



kuma ‘yanci ya shafe zalunci, a lokacin YaKin Cacar BaKi. Kuma wani darasi ne,
da muka koya, a cikin shekaru 20 da suka wuce.

Tarihi ya nuna cewa, zaman lafiya da wadata na zo wa masu KoKarin yi wa
kawunansu zabi. Kasashe, a ko’ina cikin duniya, sun yi arangama da wahaloli.
Kasar Turai ta fi kowa zubar da jinni, a fagen yaKi, a Karni na 20, amma, yanzu
ta samu hadin kai da zaman lafiya da ‘yanci. Daga Kasar Brazil zuwa Afrika ta
Kudu, daga Kasar Turkey zuwa Korea ta Kudu, daga India zuwa Kasar Indonesia,
mutane da addinai da al’adu, da dama, sun fitar da miliyoyin jama’a, daga
Kangina talauci, yayinda suke mutunta ‘yancin jama’a da biyan bukatun
Kasashensu.

Kuma a saboda irin ci gaban da na gani, a lokacin rayuwata, da ci gaban kuma da
na gani, bayan shekaru hudu ina shugabanci, ina da hasashen cewa, jama’ar
duniya za su zauna da juna. Yanzu yaKin Kasar Iraq ya Kare. Sojojin Ksar Amirka
sun dawo gida. Mun fara mayar da mulki a Kasar Afghanistan, kuma Kasar
Amirka da sauran Kawayenmu, za su kawo Karshen yakin da aka shirya yi, a
2014. An gurgunta Kungiyar Al Qaeda, babu kuma sauran Osama bin
Laden. Kasashe sun hade, sun rufe makaman nukiliya, kuma Rasha da Amirka, na
rage Kera miyagun makamansu. Mun ga haza, tun daga Birnin Naypyidaw zuwa
Birnin AlKahira, har ya zuwa na Abidjan, kan mayar da mulki, a hannun jama’a.

A wannan kuma lokacin da tattalin arziki ke fuskantar Kalubalanta, duniyar sai
Kara hadewa take yi, don fadada samar da wadata. Ta hannun Kungiyar G20,
mun hada hannu da Kasashe masu tasowa, don aza duniya bisa hanya
madaidaiciya. Kasar Amirka ta dumfari hanyoyin ci gaban da za su kawo bunkasa
da rage yawan dogaro da yin aiki da shugabannin nahiyar Afrika, don taimaka ma
su, ciyar da Kasashensu. An kuma Kulla wani sabon Kawancen na magance cin
hanci da rashawa, da inganta harkokin gwamnatin da za ta rungumi jama’a da
nuna gaskiya da sabon KoKarin daidaita ‘yancin Kawance nan gaba, da nufin
tabbatar da ganin mata and ‘yan mata, na shiga harkoki, yadda ya kamata, na
siyasa, da kuma dama, mai amfani. A yau ma, zan tantauna irin KoKarinmu, na
magance fataucin dan adam.

Dukan wadannan abubuwan da Kara min Karfin zuciya. Amma, abinda ya fi ba
ni Karfin zuciyar ba shine, irin abubuwan da shugabanni ke yi ba, sai irin yadda na
ke ganin jama’a. Sojojin Kasar Amirka, sun sayar da rayukansu, da sadaukar da
wadansu bangarori na jikinsu, ga bakin dake da tazara da su, a duniya, da daliban
dake biranen Jakarta ko Seoul, wadanda ke da hanKoron yin amfani da ilminsu, da
zai amfanar da dan adam, da fuskantar al’amuran dake faruwa a Birnin Prague ko



majalisar wakilan Kasar Ghana, wadanda suka amince cewa, mulkin demokrad
lyya, wata murya ce ta jama’a, ko a birnin Rio da makarantun dake Birnin
Mumbai, wadanda ke ganin makomarsu garau. Wadannan mutanen, mazansu da
matansu da yaransu, na kowace kabila ko addini, na sane cewa, duk wani tashin
hankalin da aka nuna a telebijin, akwai dubban miliyoyin mutane a duniya dake da
irin wannan tunanin, ko mafarki. Suna fada ma na cewa akwai abinda ke shiga
zukatan kowane mahaluki.

Don haka, ya kamata mu mayar da hankali kan magance abubuwan dake raba mu,
a duniya. Wannan kuma shine abinda muke gani a labaru. Wannan shine abinda ke
dagula muhawararmu ta harkokin siyasa. Amma, da zarar mun yi watsi da su, to,
jama’a, a ko’ina, na da matuKar bukatar ‘yancin da za su samar wa kawunansu
makoma, da mutuncin ayyukan da suke yi, da dadin da zai zo, tare da addini, da
adalcin da zai wanzu, a lokacin da gwamnatoci suka fara kula da jama’arsu,
amma, ba akasin haka ba.

Kasar Amirka, a kodayaushe, a shirye take, ta biya bukatun jama’a, ko’ina suke, a
duniya. Wannan shine tushen tunaninmu. Wannan kuma shine abinda tarihinmu ke
nunawa. Wannan kuma shine abinda Chris Stevens, ya aiwatar, a duk tsawon
rayuwarsa.

Na kuma yi alkawari wannan: Tun kafin a damKe wadanda suka yi kisan, don
ganin wannan rayuwa da Chris Stevens ya bari gado, ta tab dubban wadanda suka
yi tayar da boren da ya kawo tashe-tashen hankula, a titinan garin Benghazi; da
zukatan jama’ar Libyan, da suka canja hotunansu, a shafin yanar-gizon Facebook,
ya zuwa na Chris; bisa ga wata alamar da, a taKaice, ke cewa "Chris Stevens
aminin dukan mutane Kasar Libya ne."

Ya kamata su taimaka ma na. Ya kamata su tunatar da mu cewa, muddin muka
dukufa ga wannan aikin, to, za a yi adalci, kuma tarihi yana tare da mu, za mu
kuma daga tutar aiwatar da walwala, ba akasinta ba.

Na gode, Kwarai da gaske. (aka runtime da tafi.)



